
თბილისი 2015 



ახალი მონაცემები კლიჩის გაბრო-დიორიტული ინტრუზივის ასაკის 

შესახებ 

კლიჩის გაბრო -დიორიტული ინტრუზივი მდებარეობს კავასიონის ტერეინზე, (სურ 1) 

კავკასიონის მთავარი ქედის სტრუქტურული ზონის საუღელტეხილო ქვეზონაში, ზემო 

აფხაზეთის ტერიტორიაზე, მდ.კლიჩის (მდ.კოდორის სათავეები) ხეობაში. 

სურ.1 კავკასიონის ტექტონიკური დარაიონება ტერეინული ანალიზის საფუძველზე 

(ე.გამყრელიძე, 1997).  

I - სკვითური ფილაქანი. პირველი რიგის აკრეციული ტერეინები: II - კავკასიონის ტერეინი; III - შავი 

ზღვა - ცენტრალური ამიერკავკასიის ტერეინი; IV - ბეიბურთ-სევანის ტერეინი; V - ირან - ავღანეთის 

ტერეინი. 1-4 ოფიოლიტური სუტურები, დიდი და მცირე ოკეანური აუზების ადგილმდებარეობის 

მიხედვით: 1-ადრე? გვიან პალეოზოური ასაკის; 2-გვიან კამბრიულისწინა - პალეოზოური ასაკის; 3-გვიან 

კამბრიულისწინა - ადრე მეზოზოური ასაკის; 4-მეზოზოური ასაკის; 5-ოფიოლიტური ტერეინები 

(ობდუცირებული გარები): 5a- გვიან კამბრიულისწინასაკის, 5b-პალეოზოური ასაკის, 5c-მეზოზოური 

ასაკის; 6-ალპურისწინა კრისტალური ფუნდამენტის გამოსავლები. კავკასიონის სამხრეთი ფერდის 

ალპურისწინა მეტამორფიტების და გრანიტოიდების გამოსავლები: 1-აცგარის ტექტონიკური სოლი; 2-

შოუდიდის გამოსავლები; 3- გორაბის გამოსავლები; 4-ნენსკრას ტექტონი-კური სოლი; 6-დიზის სერია. 

ძრ-ძირულის კრისტალური მასივი; ხრ - ხრამის კრი-სტალური მასივი; ლქ - ლოქის კრისტალური მასივი.  

  



კავკასიონის მთავარი ქედის ზონის ალპურისწინა წარმონაქმნები ერთ-ერთი 

კარგად შესწავლილი რეგიონია და მისი კვლევის დონე შეესაბამება თანამედროვე 

სტანდარტებს. თუმცა არის გამონაკლისებიც. ერთ-ერთ ასეთ უბანს წარმოადგენს 

კლიჩის გაბრო-დიორიტული ინტრუზივი, რომელიც, დაახლოებით 10კმ2-ზე 

შიშვლდება. მისი შესწავლის დონე გეოლოგიური და გეოქიმიური კვლევის 

თვალსაზრისით არ იყო დამაკმაყოფილებელი და გამოიყოფოდა რიგი ხარვეზი, 

კერძოდ: 

1. ცალსახად არ იყო დადგენილი ინტრუზივის ასაკი: გ. ჩხოტუა (Чхотуа 1938) 

ინტრუზივის ასაკს კამბრიულის წინად მიიჩნევდა, შ.ჯავახიშვილი (Джавахишвили1970) 

–ქვედაპალეოზოურად, გ.ჭიჭინაძე (1978) –შუაპალეოზოურად, მ.სომინი (Сомин, 1991) 

უკავშირებას დანაოჭების სუდეტურ ფაზას, ა.ოქროსცვარიძე (Окросцваридзе 1995) – 

ვარისკულს, ხოლო ე.გამყრელიძე და დ.შენგელია (Гамкрелидзе, Шенгелия 2005) ადრე 

ბრეტონულ ან ვარისკულისწინად ათარიღებენ. 

2. მწირი იყო ინტრუზივის შესახებ პეტროლოგიურ-მინერალოგიური და 

გეოქიმიური მონაცემები, საერთოდ არ იყო ჩატარებული მინერალების 

მიკროზონდული ანალიზი და ქანების გეოქიმიური და იზოტოპურ-გეოქიმიური 

კვლევა.  შესაბამისად არ არსებობდა ინტრუზივის ფორმირების პეტროგენული 

მოდელი. 

3.სრულიად შეუსწავლელი იყო ინტრუზივის ზემოქმედებით გვერდითი ქანების 

გარდაქმნის პროცესი. 

ინტრუზივის დეტალურ და კომპლექსურ შესწავლას აქვს როგორც მეცნიერული, ასევე 

პრაქტიკული მნიშვნელობა. 

ჩატარებული მეცნიერული კვლევა გარკვეული წვლილია კავკასიონის ალპურისწინა 

დროის ფუძე მაგმატიზმის შესწავლაში და აღნიშნული წარმონაქმნის შესწავლილობის 

დონე გაუთანაბრდა კავკასიონის კრისტალინიკუმის შესწავლილობის საერთო დონეს. 

პრაქტიკული მნიშვნელობის შედეგი გულისხმობს კლიჩის ბაზიტური ინტრუზივის 

კონტაქტურ არეალში განვითარებულ საუკეთესო ქარგის მქონე მასივური, მკვრივი 

მეტამორფიტების ― ფელსების* მოსაპირკეთებელ მასალად გამოყენების 

პერსპექტივების განსაზღვრას. 

ცნობა კავკასიონის მთავარი ქედის ზონის მეტამორფიტების შესახებ ჩნდება გ. აბიხის 

შრომებში ჯერ კიდევ მე-19 საუკუნის 50-70 წლებში. მას შემდეგ ამ რეგიონს სწავლობდა 

არა ერთი გამოჩენილი რუსი თუ ქართველი გეოლოგი. 



გასული საუკუნის 50-იანი წლებიდან ორიგინალური პეტროლოგიური კვლევები 

მიმდინარეობდა გ. ზარიძისა და ნ, თათრიშვილის ხელმძღვანელობით. მათი 

მონაცემებით გრანიტოიდები წარმოიშობა გაბროიდებისა და პლაგიოგრანიტების 

მეტასომატური გრანიტიზაციის შედეგად - ლეიკოკრატული მასალის შემოტანით 

გარედან. 

70- იანი წლებიდან მოყოლებული დ. შენგელიას ხელმძღვანელობით საფუძველი 

ჩაეყარა რეგიონალური პეტროლოგიური სამუშაოების წარმოებას დ. კეცხოველსა და გ. 

ჭიჭინაძესთან ერთად პეტროლოგიური კვლევები მიმდინარეობდა სტრუქტურული, 

სტრატიგრაფიული, ლითოლოგიური, გეოქიმიური და სხვ. მონაცემების 

გათვალისწინებით. ეს კი საშუალებას იძლეოდა სრულიად ახლებურად 

წარმოჩენილიყო მეტამორფული და მაგმური ქანების ფორმირების პირობები, 

მეტამორფიტების დედა ქანების რაობა, მათი და აგრეთვე მეტამორფიზმის, 

გრანიტწარმოშობის და ტექტონიკური მოძრაობების ასაკი. ამ მონაცემების საფუძველზე 

გამოვიდა კოლექტიური მონოგრაფია ( Петрология . . 1991 ), 1 : 200 000 მასშტაბის 

მეტამორფიზმისა და მეტამორფული ფორმაციების რუკები და მრავალი სტატია. 

2005 წ. გამოქვეყნებულ მონოგრაფიაში გამყრელიძე და შენგელია სრულიად 

ახლებურად,თანამედროვე მობილისტული გეოდინამიკის პრინციპებზე დაყრდნობით 

განიხილავენ ინტრუზივს. 

კლიჩისგაბრო-დიორიტული ინტრუზივი შიშვლდება ამავე სახელწოდების 

მდინარის შუა წელში და მოიცავს ხეობის მნიშვნელოვან ნაწილს. ის მონაწილეობას 

იღებს კავკასიონის მთავარი ქედის კრისტალური გულის გეოლოგიურ აგებულებაში.ეს 

ზონა დაყოფილია რღვევებით, ვიწრო გრაბენებითა და გრაბენ –სინკლინებით. კლიჩის 

ხეობა მოიცავს თებერდისა და სოფიის აზევებების ნაწილებს, რომლებიც 

ერთმანეთისგან გამიჯნულია არხიზ-კლიჩის შუა იურული გრაბენ-სინკლინური 

დეპრესიით. (სურ. 2) 

კავკასიონის მთავარი ქედის ზონა სამხრეთიდან შემოსაზღვრული ე.წ. მთავარი 

შეცოცებით, რომელიც მას გამოყოფს კავკასიონის სამხრეთი ფერდის ზონიდან. 

 

 

ფელსი* - ჰ.ვინკლერის მიხედვით (1978) მკვირი,თანაბარმარცვლოვანი, მასივური ქანი 



 

სურ. 2 კავკასიონის იურულის წინა ფუნდამენტის ტექტონიკური ზონალობა და მისი გამოსავლების 

მდებარეობა ალპურს ტრუქტურაში 

იურულისწინა კომპლექსები. მთავარი ქედის ზონა (1-4) ქვეზონები: 1_იალბუზის. 2_საუღელტეხილო. 

3_ხუკის. 4_მამბაკის. 5_სამხრეთი ფერდის ზონა. 6_ქვედა_შუაიურული კომპლექსი მთავარ ქედის ზონაში. 

7_რღვევები. ალპური სტრუქტურა.აზევებები: I-ჩუგუშის; II-სოფიის; (II ა – მთა II-ბ - სანჩარის), 

III_თებერდის; IV-ბალყარეთ-დიგორის; V-შხარის; VI_ადაიხოხის; VII-ატამაჟინის; VIII-შეკიშ-ბამბაკის; 

IX-აბაგო; X-ზილგი; XI-სადონ-უნალის; XII-ფიაგდონის; XIII-გიზელდონის; XIV-დარიალის; XV-მზიმთის; 

XVI-ენგურის; XVII-ცხენისწყლის. Dდეპრესიები: XVIII-პსხლუხის; XIX-არხიზ-კლიჩის; XIXა-ზაგედანის; 

XX-შტულუ-ხარესის; XXI-სანჩარის; XXII-ბერეზოვსკის; XXIII-ტვიბერის; XXIV-ლაშიპშინის; XXV-

კირტიკის; XXVI-ზემობალყარეთის; XXVII-ჩაინაშკის; XXVIII-პშიხაშხინის; XXIX-კიშინის. რღვევები: - 

(ციფრები წრეებში) 1 _ მთავარი ქედის; 2_ სანჩარ-ძიჩეკისკის; 3_ ფშეკიშ-ტირნიაუზის; 4_ალიბეკის; 5_ 

ადილსუს; 6 _ ბურონ-ლარსის. 

იალბუზისა და საუღელტეხილო ქვეზონები მნიშვნელოვნად განსხვავდება 

ერთმანეთისაგან ამგები ქანების შედგენილობითა და სტრუქტურების მორფოლოგიის 

თავისებურებებით. იალბუზის ქვეზონაში გაბატონებულია სიალური მეტამორფული 

ქანები და სხვადასხვაგვარი გრანიტოიდები, მათ შორის პლუტონური, პალინგენური 

მეტასომატური. ტექტონიკური ფორმები არა ხაზობრივი ხასიათისაა. 

 საუღელტეხილო ქვეზონაში მეტამორფიტების შემადგენლობა უფრო ნაირგვარია, 

აქ მეტაპელიტებთან ერთად მნიშვნელოვან როლს თამაშობს ამფიბოლიტები, 

ამფიბოლიანი ფიქლები და გნეისები, ხოლო გრანიტოიდები გვხვდება შედარებით 

იშვიათად. გაბატონებულია საერთო კავკასიური მიმართულების ხაზობრივი, 

ძირითადი იზოკლინური ხასიათის ნაოჭა სტუქტურები. 

საუღელტეხილო ქვეზონაში განვითარებულია ლაბა–ბუულგენის მეტამორფული 

კომპლექსის სტრატიფიცირებული წარმონაქმნები. საკვლევ რაიონში წარმოდგენილია 



ამ კომპლექსის ბუულგენის სერია, რომელიც რიგი მკვლევარის აზრით სამ ნაწილად - 

გვანდრის, კლიჩის და სისინის წყებებად იყოფა. (Сомин 1971, Чичинадзе, 1978) 

მკვლევართა მეორე ნაწილს მიაჩნია, რომ კლიჩის წყება ტექტონიკურად 

არათანხმობითაა განლაგებული გვანდრის წყებაზე, (Баранов, Кропачев 1976) ან ის 

წარმოადგენს ოფიოლიტური ჭრილის ნაწილს და ტექტონიკური ზეწრის სახითაა 

ბუულგენის მეტამორფული კომპლექსის შემადგენლობაში. 

გვანდრის წყება წარმოდგენილია ბიოტიტიანი, მუსკოვიტიანი, ორქარსიანი, 

გრანატ-ქარსიანი, გრანატ-ანდალუზიტ-ქარსიანი, გრანატ-სტავროლით-ანდალუზიტ-

ქარსიანი, გრანატ-კორდიერიტ-სილიმანიტ-ბიოტიტიანი, კვარც-პლაგიოკლაზიანი 

ფიქლებით, გნეისებით და მიგმატიტებით, აგრეთვე, ამფიბოლიტების, ამფიბოლიანი 

ფიქლებისა და გნეისებით. აღნიშნული ქანები ქმნის სხავდასხვა სიმძლავრის დასტებსა 

და ცალკეულ შუაშრეებს. მეტაპელიტებისა და ამფიბოლტიანი ქანების რაოდენობრივი 

შეფარდება წყების ქვედა ნაწილში თითქმის თანაბარია, ზედა ნაწილში კი 

მნიშვნელოვნად ჭარბობს მეტაპელიტები. წყების სხვადასხვა დონეზე გვხვდება მცირე 

სიმძლავრის მარმარილოს ლინზები. 

კლიჩის წყება (ან ტექტონიკური ფირფიტა) ძირითადად წარმოდგენილია 

წვრილმარცვლოვანი ამფიბოლიტებით - 80–85 %, დანარჩენ ნაწილზე კი მოდის 

ბიოტიტიტანი პლაგიოგნეისების, ბიოტიტ-კვარციანი და ორქარსიანი ფიქლების 

შუაშრეები და დასტები. რომელთა სიმძლავრე რამოდენიმე სანტიმეტრიდან ერთეულ 

მეტრებამდე აღწევს. 

სისინის წყების შემადგენლბაში ჭარბობს სხვადასხვა შედგენილობის 

(ორქარსიანი, ანდალუზიტიანი, კორდიერიტიტანი, გრანატიანი) მეტაპელიტები, 

ამფიბოლიანი ქანები კი გვხვდებიან შედარებით იშვიათად. 

ბუულგენის მეტამორფული კომპლექსი მდ. კოდორის სათავეებში ქმნის მსხვილ 

ანტიკლინურ სტრუქტურას, რომლის გულშიც შიშვლდება გვანდრის, ხოლო ფრთებზე - 

კლიჩისა და სისინის წყებები. ეს უკანასკნელი სხვადასხვა ადგილას მხოლოდ 

ფრაგმენტების სახითაა შემორჩენილი. კლიჩის გაბრო-დიორიტული ინტრუზივი 

შემოჭრილია ამ ანტიკლინური სტრუქტურის გულში და ის ზოგჯერ მთლიანად 

ანაცვლებს (მდ. კლიჩის მარჯვენა შენაკადის-აჩაფარას ხეობაში) გვანდრის წყებას. 

შემდგომ ინტრუზივი მეტამორფიტებთან ერთად მონაწილეობს ნაოჭა სტრუქტურების 

ფორმირების პროცესებში. 

დაგნეისებული მეტამორფული ქანების მძლავრი თანხმობითი სხეულები 

კარტირებულია მდ. კლიჩის აუზში (ზემო აფხაზეთი, ჩხოტუა, 1938; სომინი 1965). ეს 



ქანები აღწერილია, როგორც ”თვალისებრი” ბიოტიტ-რქატყუარიანი და ბიოტიტიანი 

ორთოგნეისები (სომინი 1971), ან როგორც გაბრო და გაბრო-დიორიტული გნეისები, 

რომლებიც შ. ჯავახიშვილის (1970) მიხედვით წარმოადგენენ მდ. კოდორის 

მეტამორფიზებული ინტრუზივებს შორის ყველაზე ძველ წარმონაქმნებს. ისინი 

განთავსებულია ამფიბოლიტებსა და ბიოტიტურ მეტაპელიტებში და მათთან ერთად 

განცდილი აქვთ დეფორმაცია-მეტამორფიზმის პროცესი. ყველაზე ფართო 

გავრცელებით ზემოაღნიშნულ ქანებს შორის სარგებლობს დაგნეისებული 

რქატყუარიანი და სუსტად გაბიოტიტებული დიორიტები, ხოლო მათი უკიდურესი 

წარმომადგენლები-გაბრო და განსაკუთრებით კვარციანი დიორიტები შედარებით 

დამორჩილებულ როლს თამაშობს. მათში დადგენილია მეტამორფული მინერალების-

ბიოტიტის, კუმინგტონიტისა და გრანატის არსებობა (შენგელია, კეცხოველი 1982). ასევე 

ფელსებში მეტამორფიზმის პროგრესული ხასიათი დგინდება გრანატისა და 

კუმინგტონიტის გაჩენით. 

როგორც უკვე ავღნიშნეთ, საკამათოა კლიჩის ინტრუზივის ფორმირების ასაკი. გ. 

ჩხოტუა (1938) ინტრუზივის ფორმირების ასაკად  კამბრიულს მიიჩნევს, შ. ჯავახიშვილი 

(1970) - ქვედა პალეოზოურს, გ.ჭიჭნაძე (1978) - შუა პალეოზოურს, მ.სომინი (1991) 

ინტრუზივის ფორმირებას დანაოჭების სუდეტურ ფაზას უკავშირებს, ხოლო 

ე.გამყრელიძე და დ.შენგელია (2005) თვლიან, რომ ინტრუზივი ადრებრეტონული ან 

ვარისკულისწინა ასაკისაა. კლიჩის ინტრუზივის პროტოლითის ასაკის მონაცემები ჩვენ 

არ გაგვაჩნია. ინტრუზივის ასაკი შესაძლებელია განისაზღვროს მხოლოდ გეოლოგიური 

სურათით. ინტრუზივი კვეთს დანაოჭების ბრეტონულ (?) ფაზაში მეტამორფიზირებულ 

გვანდრის წყებას, ხოლო თავის მხრივ იკვეთება ფართოდ გავრცელებული ბუულგენის 

მეტამორფული კომპლექსის გვიანვარისკული აპლიტებისა და ალიასკიტების 

ლეიკოკრატული ძარღვებით. 

კლიჩის ინტრუზივი, გვანდრის წყების ქანებზე, რომლებსაც განცდილი აქვთ 

ბრეტონული რეგიონული მეტამორფიზმი Гамкрелидзе, Шенгелиа (2005) ახდენს 

ინტენსიურ კონტაქტურ-მეტამორფულ გავლენას,  მოიცავს ბიოტიტ-მუსოვიტური 

გნეისების და რქაულების ფაციესების ინტერვალს კონტაქტური მეტამორფიზმის პიკით 

620 . ინტრუზივის ეკზოკონტაქტურ ზონაში განვითარებულია ძალზე მყარი, მასიური 

მეტამორფული ქანები. ამ უკანასკნელის მძლავრი გამოსავალი (10-90 მ) 

დაფიქსირებულია მდ. კლიჩისა და მისი მარჯვენა შენაკადის მდ. აჩაპარას  შეერთების 

ადგილას. აქ დადგენილია მინერალური რეაქციები1 St+Qtz Crd+Grt+Sil±And±Spl+H2O, 

Ms+St+Qtz Sil+Bt+H2O, St Crd+Spl, St And(Sil)+Spl, იშვიათად — St+Gedr

Grt+Crd+Spl+H2O  ასევე ფიქსირდება ინვერსია And Sil. 

 



ქანებში სპორადულად შეიმჩნევა სტავროლითის ბრონირებული რელიქტები,  

მონომინერალური ჰერცინიტებით, ასევე კორდიერიტში ან ანდალუზიტში ჩანართების 

სახით. კლიჩის ინტრუზივის უშუალო კონტაქტში (1-5 მ), ენდოკონტაქტში 

განვითარებულია გრანატ-კორდიერიტ-სილიმანიტ-შპინელიანი პარაგენეზისები, სადაც 

გრაფიტული და გრანატ-ბიოტიტურიგეოთერმომეტრების გამოყენებით დადგენილია 

ტემპერატურა 600-620 . ენდოკონტაქტიდან (5-20 მ) დაშორებით განვითარებულია 

გრანატ-ბიოტიტ სილიმანიტ-ანდალუზიტ±კორდიერიტიანი მასიური ქანები, უფრო 

დაშორებით მათ მოსდევთ სტავროლით-ბიოტიტ-მუსკოვიტ-ანდალუზიტ-გრანატული 

ფიქლები. 

კლიჩის ინსტრუზივის ცირკონები დათარიღებულია კლასიკური U-Pb მეთოდით 

მიღებული ასაკი — 320 მა  ინტერპრეტირებულია როგორც კლიჩის ინტრუზივის 

მაგმატური პროტოლითის კრისტალიზაციის ასაკად. წინასწარ ავღნიშნავთ, რომ  

ავტორს მიაჩნია, რომ ეს უკანასკნელი ეკუთვნის კლიჩის ინტრუზივის გრანიტოიდების 

ლეიკოკრატული ძარღვებით ჰიბრიდიზირებულ ქანებს, რომლებიც ასრულებენ 

საუღელტეხილო ქვეზონის გვიანვარისკულ მაგმატიზმს. 

კლიჩის ინტრუზივის ფორმირების შემდეგ, ადგილი ჰქონდა კვარც-დიორიტულ-

გრანოდიორიტული შედგენილობის გვიანვარისკულ გრანიტოიდულ მაგმატიზმს, 

რომელმაც ჩამოაყალიბა ე.წ. „საკენის ინტრუზივი“. ინტრუზივი გამოდის კლიჩის 

ინტრუზივიდან აღმოსავლეთით 3.5-5 კმ-ში. შერეული მანტიურ-ქერქული ტიპის 

ბიოტიტიანი და ბიოტიტ-რქატყუარიანი დაბალკალიუმიანი საკენის გრანიტოიდები 

შეიცავენ კლიჩის ინტრუზივის რქატყუარიანი სახეობების ქანების  ანალოგიურ 

სიღრმულ ქსენოლითებს. ა.ოქროსცვარიძე კლიჩის და საკენის ინტრუზივებს 

აერთიანებს გაბრო-ადამელიტურ სერიაში. 

საკენის გრანიტოიდების გვიანვარისკული ასაკი სრულიად  დასტურდება LА-ICP-MS U-

Pb ცირკონული დათარიღებით. ცირკონების დათარიღება შესრულდა ტაივანის 

ნაციონალური უნივერსიტეტის დედამიწის მეცნიერებათა დეპარტამენტის 

ლაბორატორიებში. საკენის ინტრუზივის გრანიტოიდებიდან ცირკონების 21 

კრისტალით განსაზღვრული ასაკი მიუთითებს საშუალო ასაკს 325.5±2.5 მლნ (2σ) წელს, 

მოიცავს  ინტერვალს 320-336 ±6 Ма. 

ყველა წინამორბედი მკვლევარები მიიჩნევდნენ, რომ კლიჩის ინტრუზივი 

მეტამორფიზირებული იქნა გვანდრის წყების  თანადროულად. თუმცა, ჩვენს 

კვლევებზე დაყრდნობით, ვთვლით, რომ ინტრუზივის ქანები არ განიცდიდნენ 

რეგიონულ მეტამორფიზმს. ჩვენი აზრით, ისეთი ქანები, როგორებიცაა გრანატი, 

კუმინგტონიტი, ბიოტიტის უმეტესი ნაწილი, ასევე ცირკონი და სფენი, რომლებიც 

ითვლებოდნენ ბრეტონული ან სუდეტური რეგიონული მეტამორფიზმის 



პროდუქტებად, წარმოიქმნენ   გრანიტოიდული ლეიკოკრატული ძარღვების კლიჩის 

ინტრუზივზე ზემოქმედების შედეგად. მრავალრიცხოვანი ცირკონების მარცვლები 

დაკავშირებულია ბიოტიტის ახლადწარმოქმნილ ქერცლებთან, რომლებიც 

ჩამოყალიბდნენ რქატყუარის დაშლის შედეგად. განსაკუთრებით უნდა აღინიშნოს, რომ  

კლიჩის ინტრუზივში, სადაც არ გვხვდება ძარღვული ლეიკოკრატული გრანიტოიდები 

დაფიქსირებული არ არის ზემოაღნიშნული მეორადი პროცესები, და მათში ბიოტიტის, 

გრანატის, კუმინგტონიტის და სფენის გარდა, როგორც წესი, არ გვხვდება ცირკონი. 

შესაბამისად, ჩვენ მიგვაჩნია, რომ კლიჩის ინტრუზივის ცირკონებით U-Pb მეთოდით 

ასაკი —  320 მლნ. წელი წარმოადგენს ლეიკოკრატული გრანიტოიდული ძარღვების 

ასაკს, რითაც სრულდება საუღელტეხილო ქვეზონის ვარისკული ენდოგენური პროცესი. 

მდ.მდ ხეცკვარასა და აჩაპარას მდინარეთისა და მდ.ხეცკვარას სათავეებთან გვანდრის 

წყებაში ფართოდ არის გავრცელებული პოსტმეტამორფული ალიასკიტები და 

აპლიტები. თანხმობით სხეულებთან ერთად, ისინი წარმოდგენილია რამოდენიმე 

ათეული სანტიმეტრიდან რამოდენიმე მეტრამდე სიმძლავრის გამკვეთი სხეულებითაც. 

ამ წყების ამფიბოლიტიან ფიქლებსა და ამფიბოლიტებში, ალიასკიტებისა და 

აპლიტების ეკზოკონტაქტის ორეალში დადგენილია შემდეგი პროცესები: რქატყუარის 

გაბიოტიტება და გაკუმინგტონება, პლაგიოკლაზის გასოსურიტება და ეპიდოტიზაცია, 

რეაქცია - რქატყუარა+პლაგიოკლაზი →კუმინგტონიტი+გრანატი, ასევე ქანების 

გაკვარცება და სფენის წარმოქმნა; ხოლო მეტაპელიტებში გრანატთან ერთად გვხვდება 

გამუსკოვიტებული უბნები. 

შესაბამისად, დიდი ალბათობით შეიძლება ვივარაუდოთ, რომ კლიჩისა და საკენის 

ინტრუზივები, ასევე ლეიკოკრატული გრანიტოიდები წარმოქმნიან ერთიან გაბრო-

დიორიტ-გრანატულ სერიას, რომელის ფორმირებაც მოხდა დანაოჭების ბრეტონული 

და სუდეტური ფაზების ინტერვალში. 

ამგვარად, ჩვენი კველვების შედეგებს მივყავართ შემდეგ დასკვნებამდე: 

 უშუალოდ კლიჩის ინტრუზივის სიახლოვეს გაშიშვლებული მანტიურ-ქერქული 

ტიპის საკენის გრანიტოიდები შეიცავს კლიჩის ინტრუზივის ქანების 

ანალოგიური შედგენილობის სიღრმულ ქსენოლითებს. საკენის ინტრუზივის LА-

ICP-MS U-Pb ლოკალური ცირკონული მეთოდით ასაკი 325±2.5 Ма [2 σ] 

შეესაბამება დანაოჭების სუდეტურ ფაზისს; 

 ლითოსფეროს ნაოჭა სისტემის ენსიმატური ზონის მცირე სიღრმეზე 

ჩამოყალიბებული კლიჩის ინტრუზივის გამკვეთი ალიასკიტები და აპლიტები, 

ინტრუზივის ქანებში იწვევენ ნეომინერალიზაციას ― კვარცის, ბიოტიტის, 

გრანატის, კუმინტგტონიტის, ცირკონისა და სფენის წარმოქმნით. თუ ცირკონს 

ჩავთვლით ახლადწარმოქმნილ მინერალად, უნდა ვივარაუდოდ, კლიჩის 



ინტრუზივის რომ U-Pb ცირკონებით ასაკი - 320 მლნ. წელი მართლაც შეესაბამება 

გვიანვარისკული ძარღვული ალიასკიტებისა და აპლიტების ფორმირების დროს; 

 კლიჩისა და საკენის ინტრუზივები, ასევე ძარღვული ალიასკიტები და აპლიტები, 

რომლებიც წარმოქმნიან ერთიან გაბრო-დიორიტ — გრანიტულ სერიას 

ჩამოყალიბდნენ დანაოჭების ბრეტონული და სუდეტური ფაზების გამოვლინების 

ინტერვალში. 

 


